
UO‘K: 63.631. 

SOYA NAVLARI EKILGAN TAJRIBA DALASI TUPROG‘INING SUV 
O‘TKAZUVCHANLIGI 

 
ARTIKOVA HAFIZA TO‘YMURODOVNA 

Buxoro davlat texnika universiteti professori,  
biologiya fanlari doktori 

SHADIYEVA SAYYORA SADULLOYEVNA  
Buxoro davlat texnika universiteti 

tayanch doktoranti  
 

Annotatsiya. Ushbu maqolada Buxoro viloyatining o‘tloqi allyuvial tuproqlari sharoitida soya navlarini 
egatlab va tomchilatib sug‘orish yordamida sug‘orish va sug‘orish oldi tuproq namliklari variantlar 
kesimida tuproq suv o‘tkazuvchanligiga ta’siri bo‘yicha ma’lumotlar berilgan. 
Kalit so‘zlar: Buxoro viloyati, o‘tloqi allyuvial tuproqlar, soya navlari, egatlab sug‘orish, tomchilatib 
sug‘orish, suv o‘tkazuvchanlik. 
 
Аннотация. В данной стате представлена информатсия о влиянии соевых бобов на 
водопронитсаемост почвы в разрезе вариантов увлажнения почвы, которые получены при 
орошении, а также при орошении с исползованием наполного и капелного орошения в 
условиях аллювиалных почв Бухарской области. 
Ключевые слова: Бухарская област, луговые аллювиалные почвы, полив по бороздам, капелное 
орошение, водопроницаемост. 
 
Abstract. This article provides information on the effect of soybeans on soil water permeability in the 
cross section of soil moisture options, which received irrigation and irrigation using egatable and drip 
irrigation in conditions of Meadow alluvial soils of the Bukhara region. 
Keywords: Bukhara region, meadow alluvial soils, furrow irrigation, drip irrigation, water 
permeability. 

 
KIRISH 
Bugungi kunda dunyo aholisining o‘simlik moyi va oqsilga bo‘lgan talabini 

qondirish muhim ahamiyatga ega. Jahon qishloq xo‘jaligi ishlab chiqarish 
tashkiloti ma’lumotlariga ko‘ra, dunyoda soya o‘simligidan eng ko‘p Braziliya  
163 mln tonna, AQSh 111 mln tonna va Argentina 48 mln tonna don hosili olingan 
va bu mamlakatlar soya doni eksporti bo‘yicha yetakchi o‘rinni egallaydi. Xitoy, 
Koreya va boshqa Osiyo mamlakatlari asosiy import qiluvchi davlatlar 
hisoblanadi. Dunyo bo‘yicha 2022 yilda soya don hosili 370,24 mln tonnani 
tashkil etgan bo‘lsa, 2024 yilda 399,5 mln tonna don hosili olish rejalashtirilgan. 
Dunyoda suv tanqisligi muammosi kundan kunga ortib borayotgan bir vaqtda 
soya navlaridan yuqori va sifatli don hosili olishda resurs tejamkor sug‘orish 
tartiblarini ishlab chiqish muhim ilmiy-amaliy ahamiyat kasb etadi. Jahonda soya 
navlarini yetishtirishda tabiiy tuproq va iqlim sharoitlarini hisobga olgan holda 
resurs tejamkor sug‘orish usullaridan foydalanish va sug‘orish tartiblarini to‘g‘ri 
belgilash natijasida don ishlab chiqarish hajmi va sifatini oshirish hamda 
sug‘orish suvlaridan samarali foydalanish kabi talablarga alohida e’tibor 
qaratilmoqda. 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

866 

D.Yormatova, [1; B-13], M.Hamraeva, A.Nodirov [2; B-32-33], N.Mirzaev, 
A.Abdiev, M.Shaxobovalarning [3; B-239-241.] ta’kidlashicha soya navlari 
respublikamizning barcha hududlarida asosiy va takroriy ekishga moslashgan va 
yetishtirish agrotexnikasi ishlab chiqilgan. Uni ekish parvarishlash uchun yangi 
texnika vositalari shart emas. Soya urug‘lari makkajo‘xori, sabzavot seyalkalari 
bilan ekiladi. Qator oralarini ishlashda mavjud texnikalardan foydalaniladi, doni 
don kambaynlari yordamida yig‘iladi. Soya o‘z biologik xususiyatiga ko‘ra, boshqa 
ekinlarga qaraganda tuproq tanlamaydi. Soya dukkakli don ekinlari oilasiga 
mansub bo‘lib, uning kelib chiqish joyi Markaziy Osiyo hisoblanadi. Doni tarkibida 
37-55% oqsil, 18-27% moy, yuqori darajada uglevodlarga boy bo‘lgan har xil 
aralashmalar, mikroelementlar va vitaminlar bor. Soya uchun tuproqning qulay 
reaksiyasi pH-6,0- 6,5 ga teng. Issiqsevar ekin bo‘lganligi sababli sho‘rxok, botqoq 
va mexanik tarkibi og‘ir tuproqlarda uncha yaxshi o‘saolmaydi I.Sodiqov, 
N.Sodiqova, R.Saitkanova [4; B. 20.]. A.Abduazimov, M.Ismatova, M.Chulievlarning 
[5; B. 11-12.] tadqiqotlarida soya qator orasiga plyonka to‘shab sug‘orilgan 
agrofon sharoitida olingan natijalar nazorat (egatlab sug‘orish) varianti 
natijalariga ko‘ra yuqori bo‘lgani aniqlanib, sug‘orisholdi tuproq namligiga bog‘liq 
holda 26,0;-36,9 sm ni tashkil qilgani aniqlanib, nazorat variantga ko‘ra  
10,8-14,8 sm ga bo‘yi baland bo‘lgani aniqlangan. 

 
TADQIQOT USULLARI 
Tadqiqot o‘tkazish jarayonida dala tajriba ishlarida tuproqning agrofizik, 

agrokimyoviy xususiyatlari va o‘simlikda fenologik kuzatuvlar O‘zPITIning “Dala 
tajribalarini o‘tkazish uslublari”, “Методы агрофизических, агрохимических и 
микробиологических иследований в поливных хлопковых раёнах” uslubiy 
qo‘llanmasidan foydalanilgan holda olingan ma’lumotlarning variatsion – statistik 
taxlili B.A.Dospexovning “Методика полевого опыта” uslubi asosida tahlil 
qilingan. 

 
TADQIQOT NATIJALARI 
Buxoro tumani Zarif ota fermer xo‘jaligida soya navlarini sifatida egatlab va 

tomchilatib suv tejamkor usullarida dala  maydonida tuproqning suvni o‘tkazish 
xususiyati ekin ekilgandan vegetatsiya davri boshida variantlar bo‘yicha umumiy 
fonda o‘tkazilgan bo‘lib, amal davri oxiriga kelib variantlar kesimida va sug‘orish 
usullariga mos ravishda xar bir variantda xisob-kitob ishlari amalga oshirildi. 
Tuproqning suv o‘tkazuvchanlik xususiyati Dolgov xalqalari usulida 6 soat 
davomida tajriba dalaning 3-takrorlanish foni bo‘yicha o‘tkazilgan, olingan 
ma’lumotlar dala daftariga xisob-kitob qilib borilgan. Olingan hisob kitob ishlari 
quyidagi jadvallarga tushirildi. 2024 yilda soya ekilgan dalasida vegetatsiya davri 
boshida olingan ma’lumotlar bo‘yicha taxlil qiladigan bo‘lsak dastlabki birinchi 
soatda oqib o‘tgan suv miqdori umumiy 235,4 m3/ga ni tashkil etganligi aniqlandi. 
2-soatda esa 194,9 m3/ga ni tashkil etdi. Keyingi soatlarda oqib o‘tkan suvning 
miqdorlari 152,1; 99,7; 82,4; 49,3 m3/ga suv o‘tganligi aniqlangan, jami 6 soat 
davomida o‘rtacha oqib o‘tgan suvning miqdori 813,83 m3/ga ni tashkil etgan va 

o‘rtacha tezligi 0,226 mm/sekund teng bo‘lgan. Soya o‘simligi 1-5 varintlarda 
egatlab sug‘orilgan soyaning Toshkent va Hosildor navlari sug‘orish oldi tuproq 
namligiga nisbatan 70-70-60% sug‘orish tartibi bo‘yicha sug‘orilgan bo‘lib, bu 
tajriba variantlarida dastlabki suvning o‘tkazuvchanligi 197,6 va 194,6 m3/ga ni, 
keyingi suv o‘tkazuvchanlik ko‘rsatkichlari yuqori qonuniyatlarga mos ravishda 
161; 107,4; 80,1; 52,7; 41,2 jami 6-soat davomida oqib o‘tgan suvning o‘rtchasi 
640,1 va 633,8 m3/ga ni tashkil etdi. Variantlarning o‘rtacha tezligi esa 0,178 va 
0,176 mm/sekundga teng bo‘ldi. Suv taqchil sharoitida qishloq xo‘jaligi ekinlarini 
tejamkor sug‘orish usullarini tashkil etish borasida olib boriladigan tomchilatib 
sug‘orish o‘tkaziladigan 2-3-4, 6-7-8-variantlarda 2024 yilda umumiy fonda 
olingan ma’lumotlar quyidagicha jami 6 soat davomida oqib o‘tgan suvning 
miqdori 813,8 m3/ga ni tashkil etgan bo‘lsa amal davri ohiriga kelib bu 
ko‘rsatkchilar variantlar bo‘yicha 662,2; 669,6; 678,3; 668,3 687,4 va 8-variantda 
703,4 m3/ga teng bo‘lgan to‘liq ma’lumotlar 1-jadvalda keltirilgan. 

1-jadval 
Soya navlari ekilgan dala tuproqning suv  
o‘tkazuvchanligi mm/sekund (2024-yil) 

Variant-
lar 

Soatlar bo‘yicha suv miqdorlari (m3ga) 
Jami 6 
soatda 

singan suv 
miqdori 
(m3/ga) 

o‘rtacha 
6 soatda, 

mm/sekund 
1 2 3 4 5 6 

Amal davri boshida 
Umumi
y fonda 235,4 194,9 152,1 99,7 82,4 49,3 813,8 0,226 

Amal davri oxirida, variantlar bo‘yicha 
Egatlab sug‘orish 

1 197,6 161,1 107,4 80,1 52,7 41,2 640,1 0,178 

Tomchilatib sug‘orish 
2 196,7 171,2 104,3 88,7 60,1 41,2 662,2 0,184 
3 202,3 170,8 99,6 85,5 63,9 47,5 669,6 0,186 

4 206,6 168,7 104,7 86,8 66,4 45,1 678,3 0,188 

Egatlab sug‘orish 

5 194,6 158,7 101,3 78,1 58,4 42,7 633,8 0,176 

Tomchilatib sug‘orish 

6 198,4 172,3 105,4 84,8 55,3 52,1 668,3 0,186 

7 203,4 171,2 103,7 90,1 67,4 51,6 687,4 0,191 

8 202,5 177,6 119,7 80,1 71,3 52,2 703,4 0,195 

 
Tajriba o‘tkazilgan 2025 yilda umumiy fonda suv o‘tkazuvchalik jami 6 soat 

davomida 808,7m3/ga teng bo‘lib, 2026 yilda 797,4 m3/ga miqdorda suv 
o‘tkazuvchanligi aniqlanganligi qayd etilgan.  

XULOSA 
Buxoro viloyatining o‘tloqi allyuvial tuproqlari sharoitida soya navlarini 

takroriy ekin sifatida ekilganda tajriba dalasining amal davri boshida umumiy 
fonda 813,8 m3/ga suv o‘tkazilgan bo‘lsa, amal davri oxiriga kelib tomchilatib 
sug‘orilgan soyaning Toshkent navi ekilgan 4-variatda 6 soat davomida suv 
o‘tkazuvchanlik 678,3 m3/ga, soyaning hosildor navi ekilgan 8-variantida 
tomchilatib sug‘orilgan variantda suv o‘tkazuvchanlik 703,4 m3/ga teng 
bo‘lganligi kuzatilgan. 

